
आप सभी पाठकगण पत्रिका मेंंं प्रकाशित लेखों पर 
अपने विचार या कोई सुझाव हमेंंं हमारी ई-मले आईडी 
response50123@gmail.com पर भेज सकते हैं। 

स्थान की उपलब्धता के अनुसार हम आपके विचारों को 
शामिल करने का प्रयास करेंगे। 

—सम्पादक ‘चाणक्य वार्ता’ Ó

सम्पादक के नाम पत्र
इस बार आईपीएल में बेंगलुरू की टीम ने 
विजय प्राप्त की है। वर्षों बाद मिली इस 
उपलब्धि का उत्सव मनाया जाना चाहिए। 
लेकिन इस उत्सव के दौरान जो मौते हुईं, 
वो अत य्ंत दुखद थी। चाणक्य वार्ता के 
संपादक डॉ. अमित जैन ने पत्रिका के 16 
जून 2025 के अंक में इस दुर्घटना पर चिंता 
व्यक्त करते हुए अपना संपादकीय लिखा 
है। उनकी सभी चिंताओं से मैं पूरी तरह से 
सहमत हूं। भारत का राष्ट्रीय खेल हॉकी है, 
किंतु हमारे देश में क्रिकेट की लोकप्रियता 
सबसे अधिक है। यही लोकप्रियता बेंगलुरू 
में दुर्घटना का कारण बनी। सिर्फ प्रशंसकों 
को भी इसके लिए जिम्मेदार नहीं कहा जा 
सकता। पुलिस-प्रशासन यहां तक की राज्य 
के मंत्रीगण जो वहां थे, उन्होंने भी समय रहते 
इस भीड़ को नियत्रित करने का कोई प्रयास 
नहीं किया। इसलिए राज्य सरकार को भी 
इसकी जिम्मेदारी लेनी चाहिए। 

एम रामचंद्रन 
तिरुवनंतपुरम, केरल

चाणक्य वार्ता के 16 जून 2025 के अंक में 
मोदी सरकार के 11 वर्ष पूरे होने पर आर.पी. 
तोमर का लेख पढ़ा। लेखक ने अपने लेख 
में इस कालखण्ड के दौरान किए गये मोदी 
सरकार के विभिन्न कार्यों का उल्लेख किया 
है। यहां पर सभी की चर्चा करना संभव नहीं 
है। इसके बाद भी कुछ बातों का उल्लेख 
करना आवश्यक है। जैसे अनुच्छेद 370 
की समाप्ति। यह अनुच्छेद जम्मू-कश्मीर 
को भारत से अलग करता था। जिसे मोदी 
सरकार ने समाप्त कर दिया। इसके अलावा 
अयोध्या में भव्य श्री राम मंदिर का निर्माण 
कार्य। ये दोनों ही ऐसे विषय थे, जो भारत की 
स्वतंत्रता के बाद से ही हमारे सामने थे। हाल 
ही में ऑपरेशन सिंदूर भी एक ऐतिहासिक 
कदम था। क्योंकि शायद ही हमने ऐसी कोई 
सर्जिकल स्ट्राइक इससे पहले की होगी। 
मोदी सरकार में भारत की आर्थिक प्रगति भी 
उल्लेखनीय रही। 

एस. पेरियासामी
चेन्नई, तमिलनाडु

अहमदाबाद में हुए एयर इंडिया विमान हादसे 
पर डॉ. भरत कुमार का लेख चाणक्य वार्ता 
के 16 जून के अंक में पढ़ा। कुछ लोग कह 
रहे हैं कि यह हादसा किसी तकनीकि खराबी 
या मानवीय भूल के कारण हुआ। लकेिन 
मुझे इसके पीछे दिय जा रहे तर्क अभी भी 

समझ में नहीं आ रहे हैं। हालाँकि लेखक 
ने इस दरु्घटना से जुड़ी उपलब्ध जानकारी 
के अनुसार अच्छा विश्लेषण किया है। इस 
हादसे में गुजरात के पूर्व मुख्यमंत्री विजय 
रुपाणी का भी देहांत हो गया। जब मैं आपकी 
पत्रिका को अपने विचार भेज रहा था, तब 
तक भी सभी विमान यात्रियों के डीएनए 
सैंपल मैच होकर उनके परिवारजनों को शव 
सौंपे नहीं जा पाये थे। पत्रिका के इस अंक 
में इसी विमान हादसे पर सुरशे चौधरी ‘इंदु’ 
का लेख भी है। लेखक ने इस हादसे के बाद 
विमान यात्राओं को लेकर उपजे डर को अपने 
आंकड़ों से कम करने का प्रयास किया है। 
यह एक अच्छी पहल है। 

पी पार्थसारथी
द्वारका, न‌ई दिल्ली

चाणक्य वार्ता के 16 जून के अंक में ओडिशा 
की माझी सरकार के एक वर्ष पूरे होने पर 
प्रफुल्ल कुमार दाश का लेख पढ़ा। ओडिशा 
राज्य के आगे बढ़ने की बहुत अधिक 
संभावना है। आवश्यकता इस ओर सही 
कदम बढ़ाने की है। राज्य के मुख्यमंत्री मोहन 
चरण माझी हमशेा जनता के बीच रहकर 
उनकी समस्याओं के समाधान निकालने की 
कोशिश करते हैं। यह जानकर मुझे लगता है 
कि प्रदेश की भाजपा सरकार सही दिशा में 
बढ़ रही है। मुख्यमतं्री ने लक्ष्य अच्छा रखा 
है, लेकिन पूरी सरकार को इस दृष्टि से काम 
करना होगा। अभी बहुत कुछ करना बाकी है। 

सूर्यकांत मिश्रा 
कोलकाता, पश्चिम बंगाल

चाणक्य वार्ता के 16 जून 2025 के अंक 
में योगशे कुमार गोयल का दिल्ली सरकार 
के 100 दिनों पर लेख पढ़ा। केंद्र शासित 
प्रदेश होने के बाद भी रेखा गुप्ता सरकार ने 
सिर्फ 100 दिनों में ही काफी काम शुरू कर 
दिया है। कुछ केंद्रीय योजनाएँ जो पिछली 
आम आदमी पार्टी सरकार में दिल्ली में लागू 
नहीं हो पाई थी। रेखा सरकार ने उन्हें अपने 
पहले 100 दिनों में ही लागू करने का प्रयास 

शुरु कर दिया। दिल्ली विधानसभा चुनाव 
के दौरान भाजपा ने प्रदेश की जनता से कई 
वायदे किंए थे। भाजपा सरकार बनते ही तेजी 
से इन घोषणाओं को लागू किया जा रहा है। 

हरीश कुमार पाटीदार
जोधपुर, राजस्थान

चाणक्य वार्ता के 16 जून अंक में हरियाणा की 
नायब सिंह सैनी सरकार पर विशाल शर्मा का 
लेख पढ़ा। इस लेख में लेखक ने प्रदेश को 
औद्योगिक हब बनाने से जुड़ी जानकारियों को 
हम पाठकों से साझा किया है। उनके अनुसार 
सैनी सरकार हरियाणा में 10 नई आईएमटी 
सिटी व 7 स्मार्ट सिटी बनाने जा रही है। 
इससे रियल स्टेट उद्योग को बढ़ावा मिलेगा 
और रोजगार के अवसर भी बढ़ेंगे। इसी लेख 
से मुझे पता चला कि गुरुग्राम में फिल्म सिटी 
बनेगी। इसके लिए उपयुक्त भमूि की तलाश 
जारी है। हर प्रदेश का अपना मनोरंजन 
उद्योग होता है, लेकिन हिन्दी भाषा के क्षेत्र 
में कलाकारों के लिए मुंबई जाना सबसे बड़ा 
सपना होता है। क्योंकि वहां अवसर अधिक 
होते हैं। फिल्म सिटी बनने के बाद अब प्रदशे 
के कलाकारों को मुंबई नहीं भागना पड़ेगा। 

दीपक सिंह
कुरुक्षेत्र, हरियाणा

प्रधानमंत्री नरेन्द्र मोदी के द्वारा कटरा-श्रीनगर 
रेल लाइन के उद्घाटन पर रमशे गुप्ता का 
लेख पढ़ा। जब यह कार्यक्रम आयोजित 
किया गया था। तब मैंने इस रेल लाइन के 
उद्घाटन पर जम्मू-कश्मीर के मुख्यमतं्री 
उमर अब्दुल्ला का बयान पढ़ा था। उन्होंने 
कहा कि उनका एक सपना आज साकार 
हो गया है। उमर कांग्रेस के समर्थन से जीत 
कर मुख्यमतं्री बने हैं। इसलिए उनका बयान 
और अधिक महत्वपूर्ण हो जाता है। भारत की 
स्वतंत्रता के बाद पहली बार यहां रेल लाइन 
पहुचंी है। इससे अंदाजा लगाया जा सकता है 
कि विकास के मामले में जम्मू-कश्मीर अब 
तक कितना पिछड़ा हुआ था। ब्रजेश नड्डा 

धर्मशाला, हिमाचल प्रदेश




